
SAOPŠTENJE ZA JAVNOST 
 

FERHAT ĆEJVANOVIĆ NEPRAVOSNAŽNO OSUĐEN NA KAZNU ZATVORA U 
TRAJANJU OD 1 (JEDNE) GODINE 

 
 
 U krivičnom postupku koji se vodi protiv Ferhata Ćejvanovića zbog krivičnog djela 
primanje nagrade ili drugog oblika koristi za trgovinu uticajem, Osnovni sud Brčko distrikta 
BiH donio je i javno objavio prvostepenu presudu kojom je optuženom izrekao kaznu zatvora 
u trajanju od 1 (jedne) godine i izrekao mu mjeru bezbjednosti zabrane vršenja dužnosti u 
Vladi Brčko distrikta BiH u trajanju od 5 (pet) godina računajući od dana pravosnažnosti 
presude, a vrijeme provedeno na izdržavanju kazne zatvora neće se uračunati u vrijeme 
trajanja ove mjere bezbjednosti. Vrijeme provedeno u pritvoru i to od dana 17.2.2020. godine 
do 5.3.2020. godine će se uračunati u izrečenu kaznu zatvora. 
 
 U drugom dijelu izreke presude odbijen je prijedlog Tužilaštva Brčko distrikta BiH za 
oduzimanjem nezakonito stečene imovine. 
 
 Ovakva presuda donesena je nakon što je u krivičnom postupku utvrđeno da je  
optuženi Ferhat Ćejvanović kao šef pododjeljenja za poljoprivredu u Odjeljenju za 
poljoprivredu šumarstvo i vodoprivredu Vlade Brčko distrikta BiH nakon što je lice E.F dana 
14.08.2020. godine podnio uredan i kompletan zahtjev za dodjelu podsticaja za 2019. godinu 
(jer je za prethodnu 2018. godinu identičan zahtjev bio uredan i potpun te su podnosiocu 
odobrena sredstva) pozvao sina podnosioca zahtjeva E.F. kojom prilikom mu je u namjeri da 
izdejstvuje izvjesna novčana sredstva naveo da navodno ima određenih „začkoljica u 
predmetu“ ali mu on to može srediti jer on kao šef može uticati na službenika  koji obrađuje 
zahtjeve, te je za uslugu zahtijevao 1.000,00 KM, ali je sin od podnosioca zahtjeva istakao da 
nema taj novac trenutno, pa su se ponovo sastali dana 17.02.2020. godine  na benzinskoj 
pumpi Gasprom Brčko gdje je sin od podnosioca zahtjeva E.F. ispred navedene pumpe predao 
tražena novčana sredstva optuženom u iznosu od 1.000,00 KM. 
 

Podsjećamo, ova presuda je nepravosnažna i protiv iste dozvoljena je žalba 
Apelacionom sudu Brčko distrikta BiH. 

